
 
 

Cymorth Seicoleg ym maes Gofal Sylfaenol 
Gwybodaeth i Gleifion 

Cyflwyniad 
Weithiau gall diffyg anadl fod yn frawychus ac yn ofidus. Diben y daflen hon yw egluro sut y gall atgyfeiriad 
at y Gwasanaeth Seicoleg Iechyd Clinigol eich helpu a'ch cefnogi. 
 

Beth yw'r Gwasanaeth Seicoleg Iechyd Clinigol? 
Rydym yn dîm o seicolegwyr sy'n gweithio gyda chleifion sy'n profi diffyg anadl neu yr effeithiwyd arnynt gan 
gyflwr anadlol megis COVID-19, Asthma neu glefyd yr ysgyfaint.  
 
Gall cael anhawster anadlu effeithio ar fywydau pobl mewn sawl ffordd. Gall effeithio ar y ffordd rydym yn 
meddwl ac yn teimlo a'r pethau rydym yn eu gwneud. Cydnabyddir yn y GIG bod gofalu am iechyd corfforol 
ac emosiynol unigolion yn bwysig er mwyn iddynt gyflawni'r ansawdd bywyd gorau posibl. 
 

Seicoleg ym maes Gofal Sylfaenol 
Rydym yn gweithio ochr yn ochr â'ch tîm gofal iechyd yn eich meddygfa i gynnig cymorth i chi ac i'ch helpu i 
gyflawni eich nodau. Rydym yn gallu helpu gyda llawer o anawsterau gan gynnwys: 

• Teimlo'n isel neu hwyliau isel 
• Teimlo'n sownd 
• Teimlo'n rhwystredig 
• Teimlo'n ofnus, poeni neu deimlo dan straen 

•  Anhawster cysgu 
• Trafferth o ran rheoli eich cyflwr 

 

Beth a fydd yn digwydd? 
Gall unrhyw weithiwr gofal iechyd proffesiynol sy'n ymwneud â'ch gofal eich atgyfeirio atom. Gallwch drafod 
atgyfeiriadau at y Gwasanaeth Seicoleg Iechyd Clinigol ag unrhyw weithiwyr proffesiynol sy'n ymwneud â'ch 
gofal, neu efallai y byddant yn awgrymu ein gwasanaeth i chi. Ar ôl i ni gael atgyfeiriad, bydd y seicolegydd 
yn cysylltu dros y ffôn i drefnu'r apwyntiad. Gallwch ddewis a fyddai'n well gennych apwyntiadau dros y ffôn 
neu drwy fideoalwad.  
 
Yn ystod y sesiwn gyntaf cewch gyfle i siarad am rai o'r pethau sy'n anodd i chi, ac ar y cyd â'r seicolegydd 
gallwch feddwl am ffyrdd o wella'r rhain yn ystod y sesiynau canlynol.   
 

Gweithio gyda'ch tîm gofal iechyd  
Rydym bob amser yn gweithio'n agos gydag eraill sy'n ymwneud â'ch gofal. Mae'r wybodaeth rydych yn ei 
rhannu mewn Sesiynau Seicoleg yn gyfrinachol, a byddwn yn trafod â chi pryd y gallai fod yn ddefnyddiol 
rhannu gwybodaeth â gweithwyr proffesiynol eraill. 
 

Oes rhaid i mi fynychu? 
Chi sydd i ddewis a ydych am fynd i apwyntiad gyda seicolegydd, ac ni fydd eich penderfyniad yn effeithio 
mewn unrhyw ffordd ar y gofal a gewch gan y Gwasanaeth Iechyd naill ai 'nawr neu yn y dyfodol. 
 
I gael rhagor o wybodaeth, cysylltwch â'r: 
 Gwasanaeth Seicoleg Iechyd Clinigol 
 Adeilad 7, Parc Dewi Sant 
 Heol Ffynnon Job 
 Caerfyrddin 
 SA31 3HB 

 
Ffôn: 01267 246917 
E-bost: 
ClinicalHealth.Psychology.HDD@wales.nhs.uk 

